
TIPS KESELAMATAN
SEMASA KEBAKARAN

DI RuMAh



Jika haba dan asap mula memasuki bilik, tutup pintu rapat-rapat 
dan tutup semua ruang atau lubang di bawah pintu dengan 
menggunakan tuala, cadar, selimut dan apa saja yang terdapat di 
dalam bilik tersebut.

 MENYELAMATKAN DIRI MELALuI 
TINGKAP

Sekiranya laluan utama terhalang oleh api dan asap, anda boleh 
berusaha menyelamatkan diri melalui tingkap.

Sebelum membuka tingkap, pastikan pintu bilik tertutup rapat bagi 
mengelakkan api dari merebak. Sekiranya anda berada di tingkat 
satu, cuba turun dengan cara yang selamat bagi mengelakkan 
kecederaan. Keluarkan kaki dan cuba rendahkan diri lalu keluar 
melalui tingkap secara membelakang. Bergayut seketika pada sisi 
tingkat dan kemudian terjun.

Anak-anak boleh dikeluarkan dengan cara menghulurkan mereka 
ke bawah sekiranya ada orang yang membantu. Jika tiada, cuba 
turunkan anak ke paras bawah sejauh yang mungkin dengan berhati-
hati. Namun jangan pula anda terjun dahulu dan meninggalkan anak-
anak dengan anggapan mereka akan mengikut anda. Jika mereka 
enggan terjun tindakan susulan sudah terlewat.

TIPS KESELAMATAN
SEMASA KEBAKARAN dI RuMAh

Apabila anda berusaha menyelamatkan diri semasa 
kebakaran, anda perlulah bertindak dengan betul untuk 
menyelamatkan nyawa anda dan keluarga. Berikut 
adalah langkah yang perlu diambil untuk tujuan tersebut.

 MENuTuP PINTu

Sesetengah ibu bapa lebih suka membiarkan pintu bilik tidur anaknya 
terbuka semasa anaknya tidur pada waktu malam. Alasannya agar 
mereka mudah mengawasi dan dapat mendengar suara anak 
mereka. Pintu yang terbuka akan mempercepatkan api, asap dan 
haba merebak ke dalam bilik tersebut sekiranya berlaku kebakaran. 
Oleh itu adalah digalakkan supaya menutup pintu semua bilik agar 
anda mempunyai lebih masa untuk menyelamatkan diri.

 RASAI KEPANASAN PINTu SEBELuM 
DIBuKA

Semasa membuka pintu di ruang yang terbakar, anda terdedah 
kepada bahaya haba, asap dan lidah api yang boleh mencederakan.

Jika terperangkap di dalam bilik semasa kebakaran, sebelum 
membuka pintu, anda hendaklah merasai kehangatan daun pintu, 
tombol dan bingkai pintu dengan menggunakan belakang tangan. 
Jika terasa panas, jangan buka pintu dan carilah jalan keluar 
alternatif.

Sekiranya daun pintu tersebut tidak panas, anda hendaklah melutut 
dan melekapkan bahu ke pintu terlebih dahulu sebelum membuka 
pintu secara perlahan-lahan dan berhati-hati. Tindakan ini perlu 
diambil bagi mengelakkan serbuan lidah api dan asap yang biasanya 
memenuhi bahagian atas ruang.

 APA YANG PATuT DIBuAT SEKIRANYA 
ANDA TERPERANGKAP

Sekiranya anda berada di paras melebihi tingkat satu, anda tidak 
boleh menyelamatkan diri dengan terjun melalui tingkap kecuali 
turun dengan menggunakan tangga, melalui beranda, pokok, garaj 
kereta ataupun tunggu sehingga ketibaan anggota Bomba untuk 
menyelamatkan anda.

Sekiranya tingkap boleh dibuka, cuba buka sedikit di bahagian atas 
dan bahagian bawah tingkap. Dengan berbuat demikian udara 
bersih akan masuk melalui bawah dan asap akan keluar melalui 
bahagian atas yang telah dibuka.

Tutup ruang-ruang di bawah pintu dengan menggunakan cadar, 
selimut, tuala dan sebagainya bagi mengelakkan asap masuk 
ke ruang bilik. Jika ada telefon di dalam bilik, segeralah hubungi 
Bomba atau jiran terdekat. Maklumkan kedudukan anda untuk 
membolehkan tugas menyelamat dilakukan segera. Beri isyarat 
dengan berdiri berhampiran tingkap dan suluh dengan lampu picit, 
atau kibarkan kain warna putih/terang agar pasukan penyelamat 
dapat mengesan kedudukan anda.

 MERANGKAK DI BAWAh ASAP

Semasa kebakaran, udara panas dan asap akan memenuhi ruang 
atas dan gas beracun akan turun ke lantai.

Udara yang bersih akan berada di zon selamat untuk bernafas iaitu 
satu hingga dua kaki (30cm hingga 60cm) dari paras lantai.

Semasa berusaha menyelamatkan diri, jika laluan utama telah 
dipenuhi asap, cuba cari laluan lain. Sekiranya tiada pilihan, ikut 
laluan utama dengan cara merangkak dan pastikan kepala berada 
di paras zon selamat.

 SEKIRANYA PAKAIAN ANDA TERBAKAR

Jika pakaian dan terbakar, berhenti dan jangan lari supaya tidak 
memarakkan api itu. Rebahkan diri, tutup muka dengan kedua belah 
tangan dan berguling di atas lantai bagi memadamkannya.

Anak-anak anda perlu tahu dan selalu dilatih cara tersebut.

Jika anda melihat orang lain terbakar, bantulah mereka. Sekiranya 
mereka tidak merebahkan diri, anda hendaklah merebahkan mereka 
atau selimutkan dengan kain gebar (selimut) atau guni basah bagi 
memadamkan kebakaran tersebut.

 BANTuAN KECEMASAN BAGI 
KECEDERAAN AKIBAT KEBAKARAN

Tubuh yang melecur disebabkan kebakaran perlulah diberi 
rawatan segera. Jangan sapukan minyak urut, mentega, kicap dan 
sebagainya kerana ini akan memburukkan lagi kecederaan itu.

 MELECuR

Melecur mempunyai 3 tahap, iaitu:

i. Melecur Darjah Pertama
 Melecur sedikit, melibatkan 

kebakaran kulit di bahagian luar 
sahaja

ii. Melecur Peringkat Kedua
 Kelecuran kulit (blistered skin) yang 

serius dan memerlukan rawatan 
segera

iii. Melecur Darjah Ketiga
 Kelecuran yang lebih parah, melibatkan tisu-tisu di dalam badan 

yang memerlukan rawatan kecemasan dari pegawai perubatan

Rawatan Awal
Untuk melecur darjah pertama dan kedua, sejukkan bahagian 
melecur dengan mengalirkan air selama 10-15 minit. Langkah ini 
akan menurunkan suhu permukaan kulit, mengelakkan melecur 
lebih besar dan mengurangkan kesakitan. Jangan gunakan ais! 

Untuk melecur darjah ketiga, tutup bahagian yang melecur dengan 
menggunakan kain yang tidak berbulu. Tunggu sehingga bantuan 
perubatan sampai. Baringkan mangsa dan jangan buka pakaiannya 
kerana ia mungkin terlekat pada bahagian kulit yang melecur.

** Sumber maklumat dari: 
 Buku Panduan Keselamatan Kebakaran di Rumah
 Jabatan Bomba dan Penyelamat

Mesyuarat Agung Tahunan 
Puspanita NIOSH 2016

Mesyuarat Agung Tahunan Puspanita 
NIOSH 2016 telah diadakan pada 22 
Februari 2016 bertempat di Dewan Teater, 
Bangunan Utama NIOSH. Ketibaan 
Pengerusi Puspanita Puan Eliza Basa diiringi 
oleh Tuan Haji Zahrim Osman, Pengarah 
Eksekutif NIOSH merangkap Penasihat 
Puspanita NIOSH, Setiausaha Eksekutif 
NIOSH, En Ayop Salleh, dan beberapa 
barisan ahli Puspanita NIOSH.

Majlis dimulakan dengan bacaan doa, 
nyanyian lagu Negaraku dan lagu 
Puspanita. Pengerusi Puspanita iaitu Puan 
Eliza Basa memberikan ucapan aluan serta 
ucapan perkenalan kepada semua Ahli 
Puspanita yang hadir. Penasihat Puspanita 
iaitu Tuan Haji Zahrim Osman juga turut 
berucap dan dalam ucapan tersebut, beliau 
berharap agar Puspanita NIOSH bergerak 
aktif dan bekerjasama dengan Puspanita 
peringkat Kementerian yang memberikan 
banyak faedah dan aktiviti berguna. Beliau 
juga turut memberikan sokongan penuh 
terhadap pertubuhan Puspanita NIOSH ini. 

Sejurus selepas pembentangan aktiviti dan 
laporan kewangan sesi 2014-2015, majlis 
diteruskan dengan sesi pembubaran Ahli 
Jawatankuasa (AJK) lama 2014-2015 dan 
penyampaian sijil kepada AJK Puspanita 
lama. Majlis diteruskan dengan pemilihan 
AJK Puspanita NIOSH bagi tahun 2016-
2017. AJK Puspanita NIOSH yang baru 
bagi sesi 2015-2016 adalah;
i. Noorliza Idawati Mat Nayan - Timb. 

Pengerusi
ii. Siti Badariah Abu Bakar - Setiausaha
iii. Nik Izzani Zarina Zainal Rahim - 

Timb. Setiausaha
iv. Hamizan Abdul Hamid - Bendahari
v. Rohaila Mohamed Rosly - Biro 

Agama & Kebajikan
vi. Nur Mariah Musa - Biro Lawatan & 

Sosial
vii. Yusliana Idris - Biro Lawatan & Sosial
viii. Siti Nurani Hassan - Biro Sukan & 

Kebajikan
ix. Ernie Sazlien Baharuddin - Biro 

Sukan & Kebajikan
x. Nor Jahra Mansor - Biro Pendidikan & 

Keluarga Bahagia
xi. Mona-Afidzah Zulkifli - Biro Ekonomi
xii. Siti Azuana Mad Alli - Biro Ekonomi

Pada 16 Feb 2016, NIOSH menerima 
lawatan daripada Asetuc Indonesia. ASEAN 
Services Trade Union Council (ASETUC) 
sebuah rangkaian Kesatuan Sekerja yang 
telah ditubuhkan pada tahun 2007.

ASETUC mempunyai 600,00 orang ahli 
dari 8 buah Negara-negara ASEAN dan 
pejabat Sekretariatnya terletak di Kuala 
Lumpur. Sesi lawatan ke NIOSH ini terdiri 
dari 5 orang pegawai bagi mempelajari dan 
mengetahui lebih dekat pelaksanaan dasar 
yang dipraktikkan oleh NIOSH. Delegasi 
ini telah tiba di NIOSH dalam pukul 10.00 
pagi dan disambut oleh beberapa barisan 
pengurusan NIOSH. Delegasi ini diberi 
taklimat ringkas berkaitan peranan dan 

tanggungjawab NIOSH sebagai sebuah 
badan yang menjalankan aktiviti penyebaran 
maklumat bagi aspek Keselamatan dan 
Kesihatan Pekerjaan.

Delegasi ini dibawa meninjau dan melihat 
secara dekat aktiviti yang dijalankan oleh 
NIOSH. Selesai taklimat, barisan delegasi 
telah dibawa melawat ke Pusat Simulasi 
Ruang Terkurung, Makmal Higen Industri 
dan Perpustakaan. Diharap dengan 
lawatan yang singkat ini, NIOSH akan 
dapat menjalinkan hubungan kerjasama 
dengan negara-negara luar di dalam bidang 
Keselamatan dan Kesihatan Pekerjaan 
(KKP) di masa akan datang.

Pada 16 Februari 2016, NIOSH cawangan 
Sabah telah menganjurkan Program 
Keselamatan dan Kesihatan di Sekolah. 
Majlis perasmian program OSH In School  
bersama Tan Sri Pengerusi NIOSH dan 
Pengetua Cemerlang Sekolah Menengah 
Kebangsaan (SMK) Benoni, Papar telah 
berlangsung dengan jayanya. Penglibatan 
SMK Benoni, PDD Kapar Jabatan 
Pendidikan Negeri Sabah JKKP Sabah, 
JKJR Sabah, IPD, PDRM Papar amat 
bermakna yang mana banyak memberi 
kerjasama dan sokongan dalam program 
tersebut. Program tersebut telah ditaja oleh  
Hup Seng Group. 

Sekolah perlu dianggap sebagai tempat 
kerja dan bukan sebagai tempat untuk 
belajar sahaja. Oleh itu aspek keselamatan 
dan Kesihatan adalah amat penting untuk 
diamalkan di sekolah-sekolah. Dalam 
usaha mewujudkan sekolah tempat yang 
selamat untuk belajar dan bekerja, NIOSH 
menawarkan khidmat bagi membantu 
Kementerian Pelajaran Malaysia bagi 
mewujudkan kesedaran dan amalan 
keselamatan dan kesihatan di tempat kerja 
di sekolah-sekolah dengan menganjurkan 
Program OSH di Sekolah. Diharap usaha 
ini dapat memberi sesuatu yang bermakna 
kepada anak-anak sekolah serta ilmu yang 
bermanfaat dan berguna suatu hari nanti. 

Lawatan delegasi dari Indonesia

OSH In School anjuran NIOSH Sabah

PaPar Panduan guna eskalator
Publication: Harian Metro
date of Publication: 13 February 2016
Page number: 11

PuPuk konseP osH 
dalam industri 
Pelancongan
Publication: Berita Harian
date of Publication: 
8 February 2016
Page number: 11

management and users must 
ensure safety on escalator
Publication: The Star
date of Publication: 14 February 2016
Page number: 3N

kaki dalam garisan kuning / 
selamat jika guna cara betul
Publication: Harian Metro
date of Publication: 11 February 2016
Page number: 13

ambil berat kandungan kalori 
dalam makanan
Publication: Harian Metro
date of Publication: 4 February 2016
Page number: 22

Disclaimer

niosH syor audit sekolaH, 
universiti 2 taHun sekali

Page number: 14

korban tong gas 920kg

dimakan mesin

ParaH kaki diHemPaP binaan tembok

